
A R T E T A 
Arteta, utsik. Arteta. berez. a r -

lea da eta 

Ez da atzo goizekoa Arteta-ren 

arterioaren oroiz zerbait idazteko 

gogoak nenbillena. Bakarrik, milla 

gauza ditut era berean noizbait 

idazkiz jartzeko asmotan. Denbo-

ra dabil gurarien kontra. Bizitza-

rako eginkizun bearrezkoak jaten 

dizkigute ordurik geienak ta den-

bora urri gelditzen zaigu gogozko 

bearreri eskeintzeko. 

Egun auetan Eibar-ko "Cultural 

Recreativa Arrate'" alkartean izan 

degu Dapena andereiñoaren era-

kusketa edo esposizio bat. Gai so-

ziala zuan bere pinturak: langille, 

nekazari, arrantzale, famili, erbes-

teratu, presondegi ta abar. Gizona 

ta gizonari zuzenkien dauden pro-

lemak oiñarri arturik. Beti bear-

tsuarekin arduraturik. Ta, bere 

arterioak, nola ez, Arteta zekarki-

dan oroimiñera. Arteta aundia. 

Gure artistetatik beste mundura 

joan ziranen artean onena noski. 

Dapenak, bere-bereak ditu ko-

loreak. bear bada Van Gogh-en-

gandik edo zerbait influentziatuak. 

Baiña, irudiak, zerbait luzekin 

Greco-ren erara estilizatuak iza-

narren, Arteta-ren kutsua dara-

mate. Gaia berriz zer esanik ere 

ez Bear bada sentimentn sakona-

go bat adieraziz, baina Arte ta-

ren kezka ez-ezik. Arteta-ren oi-

ñarritikakoak ditu bere arterio 

erak 

Izan ere, Arteta da beragandik 

geroztikako Euskalerriko pinto-

reen artean errozko iturririk bere-

zienak utzi dituana. Aranoa eta 

Landa oso gutxi urrundu dira be-

re eskolatik. Dapena zerbait geia-

go. Baiña Ibarrola ere, berak ai-

tortu duanez. beste influentzia ba-

tzuen artean, oiñarrizko maixue-

tariko bat Arteta duanetakoa de-

gu. 

Gure pintore aundi au, Bilbon 

jaio zan 1879-garren urtean, eta 

Mexico-n il 1940-an. 

Arteta sortzaille bat zan, sortzai-

lle bezela gorengo maillakoa ez ba-

zan ere. Inpresionismoari, geroz-

tiko kubismoaren muiña jasoaz, 

bere sentipen eta jakituriaren bi-

dez adierazpen edo esprezio berri 

bat eman zion. Adierazpen ori, 

teknikatik aparte, gure erriaren 

arima zan. Gure apal eta langillea. 

Oraindik-orain ere, gure errian, 

langilletasuna ta apaltasuna bai 

dira saillik nagusiena eta berezie-

na. Ta, bear bada, itxaropenezko 

etorkizun bakarrera garamazkia-

na. Fusillak menderatzaille badira 

ere, aitzurrak dira erriak pakera 

ta zorionera daramazkienak. Ar-

teta-k ongi adierazten digun be-

zela, bere pintura bide dalarik. 

Diru-bankuak, berez, geiegiko 

ondasunik eman ez badigute ere. 

aitortu bear Banco Guipuzcoano-

ak aurten Arteta-ri eskeiñi dion 

gorazarrea, bere egutegia gure pin-

tore oni opaldutzean. 

Gure artistegandik iñork mere-

zimendu aundirik izatekoan, Ar-

teta-k du aspalditik merezimendu 

ori ondo irabazia. 

Bere arterioa ez da ausarta, bai-

zik bera bezin apala da. Bear ba-

da ez da izango, artista bezela je-

nio bat, era berri edo estetika be-

rrien sortzaille, gaur gure artean 

Oteitza, Txillida edo Bazterretxea 

diran bezela. 

Adibidez, Oteiza-ren kezka ta 

ardura guztiak arterio experimen-

tal batera itzuliak daude; estetika 

berrien billa. Oteitza eskulturea-

ren irudieri ondo dagokio Picasso-

ren esaera ura: "Pinto los objetos 

como los pienso, no como los veo". 

Mendeeri aurrea artu nairik da-

bil. Arestik eskeini zion poeman 

ongi esaten zuan bezela: Oteitza, 

profeta bat da. Ta, or dago ar-

tearen nausitasuna. era berriak 

sortzean 

Arteta berriz, gure erriaren adie-

razle trebe bat. Iñork ez du eus-

kaldun arrazako jendea orren on-

gi menderatu. Bai arpegia eta bai 

soiñez, bai aur eta bai nagusi, zar 

eta gazte, Euskalerritik kanpora 

nekez arkitu genezazkean eraz t a -

jutuak ditu. Artistak bere sikolo-

jian zeraman antropolojitariaren 

begi-golpea. Ta, orrezgaiñera, be-

ti gizon beartsu ta erri beartsu 

onen alderako adierazpen apala 

agertuaz. Bere obra, triste xama-

rra da, mundu onetan tristea dan 

bezela beartsuaren egoera. Gizon 

beartsuarena eta gure erri umilla-

rena. 

Bere eskolari oiñarririk arkitze-

koan, toki ta izen askoren artean, 

Parisen jarriak ditu erroak. Bere 

gogoaren bidez, era-berriturik, gu-

re lurrera sustraituak. Eta, orre-

gaitik, oraindik-orain ere bere 

frutua ematen ari da. . 

Mundnan entzutetsuago izatera 

eldu zan Zuloaga eibartarra, mi-

to bat da bere ondoan. Zuloaga 

nere erkideari artista on bezela 

ezer ukatzeko, Arteta-ren zentzua 

ta biotza askozaz gorago daude. 

Ala ere, Arteta, ez munduan, bai-

zik Euskalerrian bertan ere, ez da 

ezagutzen merezi duan aiña ta me-

rezi duan maillan. 

